
Annotatsiya. Jahondagi rivojlangan mamlakatlarning ta’lim-tarbiya tizimida shaxsning ma’naviy 

kamolotini ta’minlashga qaratilgan texnologik jarayonlar adabiyot darslarida ta’lim-tarbiya klasteri bilan 

bog‘liq holda amaliyotga tatbiq etilmoqda. Ushbu maqolada orqali umumta’lim maktablari o‘quvchilarida 

Anvar Obidjon ijodini adabiy ta’lim klasteri asosida o‘rganishning ilmiy-pedagogik asoslari yuzasidan 

taklif va tavsiyalar ishlab chiqilgan. 

Abstract: In the educational system of the developed countries of the world, the technological 

processes aimed at ensuring the spiritual maturity of the individual are being implemented in literature 

classes in connection with the educational cluster. In this article, suggestions and recommendations have 

been developed regarding the scientific and pedagogical basis of studying the works of Anvar Obidjon in 

the students of general education schools based on the cluster of literary education. 

markazlarida ta’lim klasteri asosida adabiyot darslarini tashkil etish hamda yoshlarni milliy va 

ta’lim klasteri masalalari bo‘yicha qator ilmiy ishlar olib borilmoqda. Bunga misol qilib O. 

olib borgan ilmiy-tadqiqot ishlarini keltirishimiz mumkin.  

Aslida “klaster” (cluster) so‘zi ingliz tilidan olingan bo‘lib, tarjima qilinganda “to‘plam”, 

“to‘p”, “guruh”, “konsentratsiya”, “guruhlarga to‘plash”, “to‘plamlarda o‘sish” kabi ma’nolarni 

anglatadi. Ta’limda bunday yondashuvni qo‘llash amaliyoti rivojlangan xorijiy mamalakatlar 

tajribasida mavjud. Bu borada Xitoy, Hindiston, Indoneziya, Malayziya, Marokash, Iordaniya, 

Misr, Saudiya Arabistoni, BAA kabi mamlakatlarda katta tajriba mavjud. 

Ilmiy manbalar tahlili umumta’lim maktablaridagi adabiy ta’lim jarayonida Anvar 

Obidjon hayoti va ijodini adabiy ta’lim klasteri asosida o‘rgatish alohida tadqiqot muammosi 

sifatida o‘rganilmaganligini ko‘rsatdi. Anvar Obidjon ijodini o‘rganish bo‘yicha S. Matchonov, 

M. Jumaboyev, Z. Ibrohimovalar ish olib borgan.  

Anvar Obidjon 1947-yil 8-yanvarda Farg‘ona viloyatida tavallud topgan. O‘rta maktabda 

o‘qib yurgan paytlari “G‘uncha” jurnalida “Shkafjon” nomi bilan ilk she’ri bosilgan (1960). 

Uning “Ona yer”, “Oltin yurakli avtobola”, “Oltiariq hangomalari”, “Meshpolvonning janglari” 

kabi 25dan ortiq to‘plamlari nashr etilgan. Ijodkor “Shuhrat” medali (1997) va “O‘zbekiston xalq 

shoiri” unvoni (1998)ga sazovor bo‘lgan. Ijodkor 2020-yil 11-aprelda 73 yoshida vafot etgan.  

Odatda, biror yozuvchi ijodi tahlil etilganda asarlarining mavzu doirasi, tasvir uslubining 

o‘ziga xosligi, yaratgan obrazlarining hayotiyligi-yu tarbiyaviy ahamiyati yoki qaysi asarida 

qanday g‘oyalarni ilgari surgani-yu badiiy til xususiyatlari yuzasidan fikr yuritiladi. Bayon 

qilinadigan fikr-mulohazalar mazmunan har xil bo‘lsa-da, ularni bog‘lab turadigan bir nuqta 

bo‘ladi. Bu badiiy mahorat bilan bog‘liq yozuvchining ijodiy individualligi masalasidir.  

Taniqli bolalar shoiri Anvar Obidjon asarlariga shu jihatdan nazar tashlaganda uning 

shoir, nosir, kinossenarist, dramaturg, noshir sifatidagi ko‘p qirrali ijodiy faoliyati ko‘z oldimizga 

keladi. (Matchonov S, Shermatova U, Shermatova Z. Bolalar аdabiyoti.(Darslik – Xrestomatiya, 

2023) Shunday ekan ijodkorning ijodini to‘liq mohiyatda o‘quvchilarga o‘qitish anchagina 

mas’uliyatli vazifa sanaladi.  

Darsni tashkil etishda eng avval dars uchun maqsadni aniqlab olishdan boshlaymiz:  

Dars uchun 3 ta asosiy maqsad tanlab olinadi: 

I. Тa’limiy maqsad — 2ta maqsadni ko‘zlaydi: 

1. Bilim asoslarini shakllantirish: 

2. Ko‘nikma va malakalarni rivojlantirish: 

Ta’limiy maqsadning natijasi o‘quvchilarning ilmiy dunyoqarashini kengayishi bilan 

izohlanadi. 

II. Tarbiyaviy maqsad - ma’lumotlar berilganda, asar qahramonlarining nomi bilan 

beriladi. Asardagi qahramonlar xulq-atvori, asarning asosiy g‘oyasidan kelib chiqib belgilanadi. 

III. Rivojlantiruvchi maqsad - darsda qo‘llanadigan faoliyat turlaridan kelib chiqib 

qo‘yiladi. Kirish so‘z bayoni, asarni qismlarga bo‘lish,reja tuzish,sarlavha qo‘yish. 

Babanskiy dars uchun qo‘yiladigan maqsadlar qatoriga rivojlantiruvchi maqsadni 

qo‘shgan. 

Dars jarayonida dastlab ijodkor hayoti va ijodi haqida o‘quvchilarga ma’lumot berish 

muhim hisoblanadi, negaki adabiy asarlarni to‘liq mazmunini o‘quvchilarga tushuntirmoqchi 

bo‘lsak, muallif hayoti bilan ularni tanishtirish muhim bosqichdir. Bu jarayonni tashkil etishda 

quyidagi topshiriqlarni o‘quvchilarga berishimiz mumkin: 

1) “Mosini top” metodi asosida o‘tilgan mavzu so‘raladi. Quyidagi jadvalda berilgan 

variantlar orasidan o‘quvchilar Anvar Obidjon hayoti va ijodiga mos bo‘lgan variantni topib 

belgilaydilar. Bunday savollar sonini yana davom ettirish mumkin. Masalan, 

Anvar Obidjonning ilk kitobi qanday nomlangan? 

“Ona yer” 

“Masxaraboz bola” 

“Dahshatli meshpolvon” 

Anvar Obidjonning “Hayotning har lahzasi go‘zal” she’ri asosida yangi mavzu 

bayonida samarali deb topilgan ba’zi metodlarni taklif etamiz. Yangi mavzu bayonida dastlabki 

qiladigan ishimiz o‘rganiladigan asarga o‘quvchilarning e’tiborini tortishdir. Kirish darslarida 

qiladigan ishlarimiz keying darslarda yaxshi samara olishga xizmat qiladi. 

Kirish darslari–o‘zida o‘quvchilarni yangi ma’lumotlar bilan tanishishga tayyorlash 

maqsadini aks ettiradi. Kirish darslarining bosh maqsadi o‘quvchilarni asarni o‘qishga qiziqtirish 

hamda amalga oshiriladigan tahlilning rejasini tuzishga qaratiladi.  

1) Kirish qismi – o‘qituvchi she’rga tegishli 15ta so‘zni doskaga yozadi. Bu 

o‘quvchilarning fikrini jamlashiga va darsga ma’lum bir ma’noda yaqinlashishiga yordam beradi. 

Masalan, 

Tun pardasi, quyosh chiqishi, kelinchak, chinnidek hovli, hayot, umr, kulcha, qaymoq, 

go‘dak, Barchinoylar, Alpomishlar, keksalik, tinchlik, gumbazlar…. 

So‘ngra o‘quvchilardan bu so‘zlarning bir-biriga bog‘liqlik jihatlari so‘raladi. 

2) Kirish so‘z – o‘qituvchining yangi mavzuni tushuntirishda hal qiluvchi ahamiyatga 

ega, chunki kirish so‘zi orqali o‘quvchida ilk taassurot uyg‘onadi hamda asarni o‘qib anglashga 

ishtiyoq uyg‘onadi. O‘qituvchining kirish so‘zi qisqa, emotsional-ekspressivbo‘yoqdorlikka ega 

hamda aniq maqsadga yo‘naltirilgan bo‘lishi kerak. Masalan,  

Tinchlik deganda nimani tushunasiz? 

(urush bo‘lmasligi, bayramlar bo‘lishi, behavotir yashash, ota-onamiz yonimizdaligi, 

bemalol o‘ynay olishimiz) 

Juda to‘g‘ri , bolajonlar! Tinchlik bo‘lsa hayotimiz farovon bo‘ladi. Bugun o‘rganadigan 

she’rimizda tinchlik bizga nimalar berganini ko‘ramiz. 

3) Ifodali o‘qish – aql,tasavvur va tuyg‘uni uygʻunlikda faollashtirishni talab qiluvchi 

jarayon. Astraboskiyning fikriga ko‘ra, “Haqiqiy adabiyot oʻqituvchisi ifodali so‘zlab oʻqiy 

olmasa, so‘zni ogʻzaki nutqda to‘g‘ri va tuygʻuga to‘yintirib ifodalay olmasa,bu oʻqituvchi emas”. 

Yuqoridagi fikrlarga asoslangan holda dastlab she’r o‘qituvchi bir marta o‘quvchilarga 

ifodali o‘qib beriladi.  

4) Tarqatma materiallardan foydalanish – she’r bir marta qayta o‘qib berilgandan 

so‘ng she’rning to‘liq matni chiqarilgan qog‘oz o‘quvchilarga alohida-alohida tarqatiladi, 

ikkinchi marta o‘qituvchi she’rni qayta o‘qiydi, she’rning o‘quvchi o‘zi uchun qiziqarli deb 

topgan va e’tiborini tortgan joylariga qalam bilan chizish topshirig‘i beriladi. O‘quvchilarning 

fikrlari o‘rtaga tashlanib hamma bilan birga muhokama 

qilishadi.(https://justaddstudents.com/strategies-for-teaching-poetry/) Masalan,  

Tun pardasi ochilar asta, 

Chiqib kelar sahnaga quyosh. 

Kelinchakdek bo‘lib orasta, 

Gul salomdan ko‘taradi bosh. 

Hovli go‘yo yuvilgan chinni, 

Yo‘llar go‘yo artilgan oynak. 

Qutlash uchun yangi bu kunni, 

El oyoqqa turar jonsarak 

Quyidagicha savollar bilan o‘quvchilarga murojaat qilish mumkin: 

https://justaddstudents.com/strategies-for-teaching-poetry/

1. Nima uchun bu misaralar yoki so‘zlar tagiga chizdingiz? (Chunki o‘xshatishlardan 

foydalanibdi, xuddi shu narsalarga juda o‘xshaydi tong otishi) 

2. Tong otishini hech kuzatganmisiz? O‘zingiz ham biron o‘xshatish bilan bu holatni 

tasvirlay olasizmi? 

Daftarlariga ushbu qog‘ozni yopishtirib qo‘yishadi va keying dars yana shu holatni 

takrorlashimiz kerak. Chunki qayta bu harakatni amalga oshirganimizda o‘quvchi she’rning 

boshqa jihatlariga ham e’tibor berishi mumkin. Keying darsda ulardan o‘zlari uchun yangi nima 

topganliklarini so‘rash kerak.  

5) Mustaqil fikrlash – yuqoridagi metod va unga ko‘ra tuzgan savollarimiz orqali 

o‘quvchilarning mustaqil fikrlash qobiliyatini oshirish imkoniga ega bo‘lamiz. Dars yakunida 

o‘quvchilarni baholash uchun TPFASTT texnologiyasi foydali usul hisoblanadi.  

Title-sarlavha 

Paraphrase-qayta hikoylash. O‘quvchilar berilgan asarni aynan o‘ziday emas, balki 

asarda berilgan so‘zlar sinonimidan foydalangan holda qayta hikoyalashi. 

Figurative language-tasviriy til vositalarini aniqlay olishi va to‘g‘ri qo‘llay olishi. 

Attitude of speaker- so‘zlovchining munosabati 

Shift-yozuv. Yozish topshiriqlaridagi o‘quvchi faolligi 

Theme- mavzu. Mavzuning umumiy mazmunining tushunilganligi. 

Title- sarlavha 

Shu tizim orqali baholanadigan bo‘lsa o‘quvchilarni adabiyot darslarida she’rni 

anglashga o‘rgata olamiz, deydi ingliz tili adabiyoti o‘qituvchisi 

Marypat(https://justaddstudents.com/strategies-for-teaching-poetry/) va o‘quvchining “Men 

e’tibor bergan narsam” degan fikri albatta baholanishi shart. 

